
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1.Անհրաժեշտությունը
 «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին» Կառավարության որոշման ընդունման անհրաժեշտությունն պայմանավորված է Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի (այսուհետ՝ Կազմակերպություն) 2017 թվականի դեկտեմբեր ամսվա ՀՀ պետական բյուջեով հատկացված դրամաշնորհի և սուբսիդիայի նկատմամբ հաշվարկված ԱԱՀ գումարների վճարման նպատակով առաջացած ԱԱՀ գումարների և հաշվարկված տույժերի վճարման պարտավորությամբ: 
2. Ընթացիկ իրավիճակը և խնդիրները
Կազմակերպությունը հանդիսանում է միաձուլման ձևով վերակազմակերպված ՇՄՆ «Շրջակա միջավայրի մոնիթորինգի և տեղեկատվության կենտրոն»(այսուհետ՝ ՇՄՄՏԿ), «Անտառային մոնիթորինգի կենտրոն» և արտակարգ իրավիճակների նախարարության «Հիդրոօդերևութաբանության և մթնոլորտային երևույթների վրա ակտիվ ներգործության ծառայություն» (այսուհետ՝ Հիդրոմետ ծառայություն) պետական ոչ առևտրային կազմակերպությունների իրավահաջորդը։ 2017 թվականի չորրորդ եռամսյակին ՀՀ պետական բյուջեից ՇՄՄՏԿ-ին և 2017 թվականի դեկտեմբերին Հիդրոմետ ծառայությանը հատկացված գումարների մեջ ներառված չի եղել ԱԱՀ-ի գումարները: Արդյունքում վերակազմակերպված Կազմակերպությանն է փոխանցվել այդ ժամանակահատվածի համար առաջացած ԱԱՀ-ի 93,792.3 հազար դրամ գումարի վճարման պարտավորությունը (ներառյալ տույժերն և տուգանքները):
3.Կարգավորման նպատակը 
	Նախատեսվում է ՀՀ 2022 թվականի պետական բյուջեի հարկային եկամուտների հաշվին տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով 93,792.3 հազար դրամ գումարի հատկացում Կազմակերպությանը ՀՀ պետական բյուջեով 2017 թվականին հատկացված դրամաշնորհային գումարների նկատմամբ հաշվարկված ավելացված արժեքի հարկի (տույժերի և տուգանքի) մասով առաջացած պարտավորությունների մարման նպատակով։
	Հաշվարկների համար հիմք են ընդունվել Պետական եկամուտների կոմիտեի համալիր հարկային ստուգումների վարչության կողմից Կազմակերպությունում (ՀՎՀՀ 02825793) իրականացված համալիր հարկային ստուգման արդյունքում 20.12.2021թ-ին կազմված թիվ 3005168 ակտով արձանագրված պարտավորության չափը:
4.Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5.Նախագծի մշակման գործընթացում ներգրավված ինստիտուտները և անձիք
ՀՀ շրջակա միջավայրի նախարարություն, «Հիդրոօդերևութաբանության և մոնիթորինգի կենտրոն» ՊՈԱԿ։
6.Ակնկալվող արդյունքը
	Նախագծի ընդունման արդյունքում ակնկալվում է մարել ՊԵԿ նախագահի 23 սեպտեմբերի 2021 թվականի թիվ 300518 հանձնարարագրով 29.10.2021-14.12.2021թթ ընկած ժամանակահատվածում Կազմակերպությունում (ՀՎՀՀ 02825793) իրականացված համալիր հարկային ստուգման արդյունքում 20.12.2021թ-ին կազմված թիվ 3005168 ակտով արձանագրված և Կազմակերպությանը իրավահաջորդության կարգով անցած 2017 թվականի ԱԱՀ-ի գծով պարտավորությունը (ներառյալ տույժերն և տուգանքները)։
[bookmark: _GoBack]7. Տեղեկատվություն   որոշման նախագծի ընդունման կապակցությամբ. պետական  բյուջեում եկամուտներն ու ծախսերը համապատասխանաբար կավելանան  93792.3 հազար դրամ գումարի չափով։ 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում ռազմավարական փաստաթղթերից: 
